
Bespreking en Gesprek
DE BRUYN, P. .1.: „Die Christen en GehíK>rtereëling", 44 bl„ Pro

Regepers, Potchefstroom, 1968. (Getik en ingebind, 8 dm. by 5^
dm.). 3()c p.v.
Ds. De Bruyn het in die brosjure op 'n goed gcdokumenteerdc 

cn prinsipliele wyse ’n baie Icre onderwerp aangepak. Hy het breed 
gelees en ernstig gedink. In ..Koers” . Okt. 1936, hel ck min of meer 
ooreenstemmende gedagtes onlwikkel onder die opskrif ..Geboorte- 
beperking en Geboorterecling” .

Die Christelike huwelik vereis drie dinge in die lewe van man 
en vrou: liefde, trou, kinders. Die geluide samelewe vereis aldrie. 
Nie een mag ontbreek nie — daar moet altyd betoning van liefde en 
trou wees, en daar moet. indien dit die wil van ons Hemelse Vader 
is, altyd kinders wees. Vir die gehude mens is die grootte van die 
kindertal in die gesin ’n diep-ernstige vraagstuk. Die kindertal word 
vasgestel deur die sg. beperking. reeling of spasiëring van die geboortes. 
Mag die Christen beperk. reer, spasieer? Die antwoord is diiidelik 
ja. Die Here eis van man en vrou dat daar kinders. D.V., moet wees, 
maar ook dat daar rekening gehou moet word met die gesondheid 
van die vrou veral en met die behoorlike grootmaking van die kind. 
Die man en vrou mag nie bepaal dat daar geen, een, twee of .selfs 
meer kinders moet wees nie; dit beskik ons Hemelse Vader. Die 
geboortes moet gespasieer wees. Of vir die doel gebruik gemaak word 
van moderne metodes en middele. maak nie veel saak nie, vir die 
Christen in alle geva! mag en moet hulle nie dien vir sodanige oog- 
merke en vir eiewillige beperking nie.

Op dié sake gaan ds. De Bruyn suiwer in en hy sluit sy brosjure 
af met 'n 13-tal konklusies en riglyne. Eike Christen, oud en jonk. 
getroud en ongetroud, sal baie vrug uit die bestudering van dié 
geskriffie kry,

J. CHR. COETZEE.

DR. D. J. BO.SCH, DR. G. .lAN.SEN: Sendini< in M eerroiul (No. 5 
in Serie ,.Kerk en Wêreld” , N.G. Kerk-Hitcewers. 1968, s.b.. 89 
bis.).
Hierdie werk bevat in gewysigde vorm referate oor die sending 

wat te Port Edward in Junie 1967 gelewer is. Dit handel oor die 
..totale teenwoordigheid van die kerk in die wêrelcl vandag” , die 
sendeling sowel as die Christen-geneesheer, vandaar die titel „.Sending 
in Meervoud” . Persoonlik sou ek ’n titel verkies het wat meer by 
die gesprek rondom die kerk se verantwoordelikheid in keru^nui. 
diiikonia en koinonia  aangesluit het.

In die eerste gedeelte behandel dr. D. .1. Bosch, dosent te 
Decoligny, Umtata, ..Sending deur W oord en Dciud". Die Christen- 
geneesheer dr. G. Jansen van Eiliotdale, is in die tweede gedeelte aan



tlie woord oor ..Koiuprehensiewe A spekte  van Mcxlerne Mediese Sen- 
din^w erk". Die argumentasie sowel as die veelvuldige voetnote en 
verwysings na lileratuur. bied ’n goeie motivering vir die uiteensetting 
en getiiig van omvattende belesenheid en kritiese beheersing van die 
stof. Dit sny vraagstukke aan waarop daar in Gereformeerde kringe 
nog nooit eners en afdoende antwoord gegee is nie. Gesien die skaars- 
lieid van sending-geneeshere, moet ’n mens veral die bydrae van 
dr. Jansen waardeer. Dit is epogmakend om 'n teoloog en geneesheer 
vanuit Gereformeerd-sendingwetenskaplike oogpunt saam aan die woord 
te he in ’n vakkundige ondersoek na die plek van medisyne in die 
sending.

Bo.sch toon aan dat die kerklike sending voor 1945 op die ,.gees- 
telike nood" toegespits was en diis o.a. Marxistiese reaksies ontlok 
iiet (p. 5 e.v.). Die opvatting van K. Dijk dat die sending op die 
verbaie verkondiging moet toespits en die diakonia  as vrug uit die 
jong kerk moet spruit, word afgewys (p. 7 v.). Tussen kerugma  en 
diakonia bestaan ’n intieme verhouding. met eersgenoemde as primus 
inter pares. In die Hebreeuse dahar is woord en saak ineengestrengel. 
In kerugnui skuil diakonia  en omgekeerd. Daarom mag hulle nooit 
antiteties as oorsaak en gevolg uitmekaar gehaal word nie (p. 14 v.). 
Hulle word deur koinonia  ..aanmekaargehou” (p. 19). Hy pleit dus 
dat die sosiale en praktiese implikasies van die sending nie moet 
verhoed dat ..die kerk” hom ook oor die liggaam van die mens sal 
bekommer nie (p. 20).

Die kernvraag is dus of medie.se ..hulpdienste” doel op sigseif is. 
en of dit as diakonia  naas kerugma  missionêr van aard is (p. 21).

Bosch oefen kritiek uit op die proefskrif van D. Crafford, Wereld- 
sending en Wêrelddiakonaat (U.P.. 1966), wat mediese dienste onder 
die diakonaat plaas en uitloop op 'n neutrale horisontale hulpverlening 
op weg na humanisme en Social Gospel. Hy konkludeer dat die konv 
prehensiewe benadering in die sending die allesomvattende koningskap 
van Christus moet proklameer (p. 26 v.). Die grense van die kerklike 
diakonale taak moet eerbiedig word sodat die jong kerke as ..instituut” 
of as ..organisme” die taak geleidelik kan oorneem. As dit nie gebeur 
nie. word die dienste weer verkerklik soos in die Corpus Christianum- 
tydperk en word ’n gesonde sekularisasie waarin God self mondigheid 
in die maatskappy bring, afgebreek. Die Social Gospel bring egter 
..die Koninkryk van God sonder God . . . . 'n Christendom in valse 
gewaad” (p. 36). Hy verwerp alle vorme van kerklike meerderwaar- 
digheid en ..kerklike voogdyskap” as nie-Bybelse gedagtes (p. 38 v.).

Bosch argunienteer oortuigend en die lyne wat hy trek, lewer 'n 
besliste bydrae tot die Gereformeerde sendingwetenskap. Aan die 
negatiewe kant kan ’n mens egter opmerk dat Bosch hom nie reken- 
skap gee van wat hy in elke sin met ,.kerk” bedoel nie. Wat is die 
verpersoonlikte ..offisiele kerk” (p. 6) wat by die arbeider verby- 
gegaan het? Wat moet ons onder ..kerk” verstaan: corpus Christi 
(p. 32), clerus (sendelinge e.a.). collegium (N.G. Kerk. p. 10. „moeder” - 
of ,.dogter” -kerke, p. 31, of sommer die kerk. noot 11, p. 31), ’n

gemeenle (vgl. aanhaling Van Swighem, p. 18), die Christene (vgl. 
Harnack, p. 18 en berecienering, p. 15 e.v.) of iets anders? Skynbaar 
is daar onderskeid tiissen ..kerk in die Weste” en ..Westerse Christen
dom ” elk met eie skuldgevoel (p. 7). 'n Eienaardige pluriformiteits- 
opvatting wil deurskemer wanneer „kerke” geklassifiseer moet word 
as „evangelistically-minded” , „culturally-minded” of „Church-minded” 
(p. 10, vgl. noot 2). Dit smaak m.i. na 'n sekulêre kerkbegrip, los 
van die objektiewe norme en waaraan sal ’n mens die kerklike „mind” 
nou eintlik ken? Wat is die draagwydte van 'n uitspraak soos: „Die 
kerk verloor dus die evangelie . . . .  indien hy dit nie in woord en 
daad meedeel aan ander nie” (p. 15)? ..Die kerk"  wat deurgaans 
soos 'n persoon figureer, lei m.i. tot oneindige begripsverwarring soos 
hierbo aangetoon. Ek sou selfs versigtiger wou wees met 'n term soos 
keriigma van die kerk (p. 17) en liewer in die kerk verkies.

’n Ander minder gelukkige uitdrukking sê dat „ons uitgangspunt 
bepaal word deur ons eie kerklike tradisies” en dit in 'n saak soos die 
verhouding tussen kerugmu  en diakoniu\ Hoewel die komprehensiewe 
benadering bepleit word, glip dit tog nil dat Jesus „mense se siele” 
(i.p.v. mense) deur sy diens verlos het (p. 21). Daarbenewens mis ek 
die teosentriese en word ('hristus vir die Vader verwissel in die ver- 
klaring van Joh. 3:16 (p. 13).

Afgesien van hierdie kritiek op ondergeskikte punte, het ons vir 
die artikel vanuit Gereformeerde oogpunt baie hoe waardering. Die 
oordeel van Bosch bring in die Ciereformeerde sendingwetenskap beslis 
’n verryking.

Dr. G. Jansen betree as geneesheer dieselfde veld wat byna uit- 
sluitlik deur teoloe behartig was. Hy beklemtoon ewe-eens die kom
prehensiewe sendingbenadering van die boodskap. die mens, die gemeen- 
skap, die gemeente en die Bantoekultuur. Hy gee hom rekenskap 
van die ,.komprehensiewe boodskap van genesing soos dit uit die .Skrif 
tot ons kom” (p. 42) en ontleed begrippe soos .\jalooni. therupeuein. 
lasihui en Sozein. Die sending moet hom rig op die totale gebroken- 
heid en verlorenheid van die heiden en so aansluit by die genesings- 
werk van Jesus (p. 46). Die mediese sending staan op die voorpunt 
in die -stryd teen die demoniese, maar moet waak dat dit nie self weer 
vir die heiden in die kader van die magiese verval nie. Dit moet van 
die algehele vernuwing in Christus met woord en daad getuig, want 
Christus is die absolute soewerein in die CJeneeskunde. Die genees- 
kunde moet dus op die sendingveld missionêr gerig wees (p. 55 v.). 
Teenoor die heiden se nood in skuld kom die verkondiging, teenoor 
sy sonde-nood die vermaning en teenoor sy lyding-nood die hulp (p. 56). 
Die komprehensiewe benadering vereis dat hy dus nie net sy 1yding 
nie, maar ook sy skuld en sonde onder oc moet kry. in hierdie opsig 
faal die geneeskunde wanneer dit nie missiologies gerig is nie.

Die praktiese situasie in en rondom die hospitale word insig- 
gewend aangestip (p. 57-72) en ontleed ten opsigte van die aanraking- 
punte met die mens, die gemeenskap en die gemeente.

Op grond van sy inlieme kennis en simpalieke benadering wen 
Jansen ’n mens se ondersteuning in sy kriliek op Crafford wat die 
mediese sending wil oordra aan die „te smaile vlak” van die ,.diakonaat 
van die inheemse kerk” en sy waarskuwing teen „verkerkliking van 
mediese werk” . Dr. Jansen verklaar hom uitgesproke teen die oordrag 
van hospitale aan die staat, waardeur hierdie inrigtings die grondslag 
van 'n „Christelike belydenis” verloor. „Die ideale van 'n sending- 
iiospitaal sal nooit in ’n staalsinrigting vervui kan word nie". Hy 
pleil dus vir die opieiding van werkiike Christen-verpleegsters en posi- 
tiewe beïnvloeding van Christen-mediese sludente, dinge wat onmisbaar 
is vir die ..inheemswording van ons sendinghospitaie” (p. 72). Indien 
ek iiom reg verstaan kan veral op die sendingveid dieselfde besware 
teen die sogenaamde neutrale hospitaiisasie as bv. teen neutrale staats- 
onderwys ingebring word.

Vervolgens word die Banloegeneeskunde ontleed en bespreek. Dit 
word bepaal deur die bantoe se heidense magies-religieuse wêreidbeeld. 
Cíevolglik moet die geneeskunde missionêr teen daardie wêreldbeeld 
gerig wees, anders verloop dil in neo-magie of sinkretisme (p. 85 v.). 
Dit vereis die intiemste en nouste samewerking, wisseiwerking en uit- 
ruil van kennis rondom 'n pasiënl lussen sendeling en sendincgenees- 
heer (p. 89).

Hoewel hierdie werk feitlik net medie-se dienste onder die diakotúa  
op die .sendingveid behandei, bied dil op iiierdie terrein 'n indringende 
studie en kan die resuitale vrugbaar toegepas word op ander terreine 
van sending „hulpdienste” . soos onderwys. kunsvlyt. landbou, ens. Die 
werk beïndruk dat ons daik te veel sending in die ,.enkeivoud” benader 
en daardeur die heiden in sy totaiiteit as mens nie bereik nie! Miskien 
was die Duitse sendeling van ouds met sy Bybel. homopatie en bantoe- 
stiek proto-tipe van die ware sendeling wat in ons land respek afge- 
dwing het. juis omdat hy die heiden komprehensief as mens in sy 
totale nood — geestelik en fisies — tegemoet getree het.

B. SPOELSTRA.

Pretoria.

